
Sud Bosne i Hercegovine

Суд Босне и Хецеговине

6

Broj: S1 3 Iž 047843 24 Iž                                                                     
Sarajevo, 08.04.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Staniše Gluhajića, kao  članova vijeća, odlučujući o žalbi politička stranke Pokret pravde, sa sjedištem u Banja Luci, ulica Slavka Rodića 1, Banja Luka, izjavljenoj protiv odluke Centralne izborne komisije Bosne i Hercegovine broj: 05-1-07-6-532/23 od 14.03.2024. godine, zbog kršenja Zakona o finansiranju političkih stranaka, u nejavnoj sjednici, održanoj dana 08.04.2024. godine, donio je

R J E Š E N J E

Žalba se odbija.

O b r a z l o ž e n j e


Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je politička stranke Pokret pravde, odgovorna što  u 2020. godini 

a) nije sačinila plan utroška na način kojim bi se obezbijedila potpunu transparentnost planiranog trošenja sredstava, u Planu utroška sredstava nije planirala ukupan iznos rashoda, niti planirane pojedinačne iznose troškova, a iste je ostvarila u iznosu od 12.703,48 KM, čime je prekršila odredbe člana 4. stav (1) Zakona o finansiranju političkih stranaka,
b) nije prijavila priloge fizičkih lica, čime je prekršila odredbe člana 5. stav (4) Zakona o finansiranju političkih stranaka,
c) nije u skladu sa računovodstvenim propisima uspostavila potpune i tačne evidencije o svojim rashodima, obavezama i novčanim tokovima, niti je godišnji finansijski izvještaj popunila u skladu sa odredbama Pravilnika o godišnjim finansijskim izvještajima političkih stranaka, čime je prekršila odredbe člana 11. stav (1) i člana 12. stav (1) i (4) Zakona o finansiranju političkih stranaka,
pa joj se na osnovu člana 15. stav (2) i primjenom člana 19. stav (1) tačka a), b), f) i h) Zakona o finansiranju političkih stranaka izriče :
l) za povredu iz tačke a) novčana kazna u iznosu od 1.000,00 KM (slovima: hiljadu konvertibilnih maraka),
m) za povredu iz tačke b) novčana kazna u iznosu od 500,00 KM (slovima: pet stotina konvertibilnih maraka),
n) za povredu iz tačke c) novčana kazna u iznosu od 500,00 KM (slovima: pet stotina konvertibilnih maraka), odnosno
jedinstvena novčana kazna u iznosu od 2.000,00 KM (slovima: dvije hiljade konvertibilnih maraka).
(1) Novčana kazna iz stava (1) ove odluke uplatit će se u roku od osam dana od dana pravosnažnosti ove odluke na račun Ministarstva finansija i trezora BiH.
Protiv ove odluke žalitelj je blagovremeno uložio žalbu u kojoj  navodi da ulaže žalbu zbog nepotpuno i nepravilno utvrđenog činjeničnog stanja i pogrešne primjene materijalnog prava. Navodi da je nakon registracije imala problem da otvori tekući račun u bilo kojoj banci u BiH. U vezi kršenja odredbe člana 4. stav (1) Zakona o finansiranju političkih stranaka ističe da kao relativno novoformirana politička organizacija nije imala pretpostavku sa kojom količinom sredstava će raspolagati, iz kojih razloga nije bilo moguće da sastavi Plan utroška sredstava. Navode, da se Plan utroška sredstava ne spominje u Zakonu, da nije imala instrukciju o tome kako isti treba izgledati, te da je Uputstvo o donošenju finansijskog plana i programa utroška sredstava političke stranke donesen tek u januaru 2022. godine. Navodi, da je vodila evidenciju o prijemu članarina i dobrovoljnih priloga, što je vidljivo kroz izvode banke ali i promet blagajne. Navodi, da su mu dobrovoljnih priloga nije ispravno evidentirala, ali da isto nije urađeno s namjerom da se nešto prikrije već zbog zbunujućeg načina elektronskog popunjavanja finansijskog izvještaja. Navodi, da je na Zahtjev CIK BiH za dostavljanje dodatne dokumentacije navela isto što navodi i u žalbi, te da je podatak o sumi priloga manjih od 100,00 KM prikazan, ali u pogrešnom polju. Od Suda BiH traži da poništi ožalbenu odluku, jer su tačan iznos pogrešno evidentirali u web aplikaciji CIK BiH.

U odgovoru na žalbu, Centralna izborna komisija Bosne i Hercegovine predložila je da Sud predmetnu žalbu odbije kao neosnovan, jer je pobijana odluka donesena na pravilan i potpun način u skladu sa zakonom i podzakonskim aktima.


Žalba nije osnovana.


Prema stanju u spisu Centralna izborna komisija BiH (u daljem tekstu CIK BiH) je Služba za reviziju je sačinila Preliminarni izvještaj o pregledu Godišnjeg finansijskog izvještaja za 2020. godinu političke organizacije Pokret pravde, broj: 03-07-6-771/21 iz februara 2022. godine i u skladu sa odredbom člana 14. stav (3) Zakona o finansiranju, isti dostavila političkoj stranci da se izjasni u roku od deset (10) dana i dobrovoljno otkloni uočene nedostatke, ako su oni otklonjivi.
U ostavljenom roku, Pokret pravde nije dostavio primjedbe na mišljenje revizora i nalaze revizije date u Preliminarnom izvještaju o pregledu Godišnjeg finansijskog izvještaja za 2020. godinu.
Služba za reviziju potom je sačinila Konačni izvještaj o pregledu Godišnjeg finansijskog izvještaja za 2020. godinu političke organizacije Pokret pravde, broj: 03-07-6-771/21 od 01.11.2022. godine i u istom konstatovala da je pregledom godišnjeg finansijskog izvještaja utvrđeno da je politička stranka prekršila odredbe Zakona o finansiranju.
Na osnovu navedenog Centralna izborna komisija BiH je po službenoj dužnosti. Zaključkom broj: 05-1-07-6​532/23 od 13.09.2023. godine, pokrenula postupak protiv političke stranke Pokret pravde, zbog osnovane sumnje da je ova politička stranka u 2020. godini kršila odredbe Zakona o finansiranju.
Centralna izborna komisija BiH dostavila je političkoj stranci Zaključak o pokretanju postupka i poziv za davanje izjave.
Pokret pravde se očitovao po navedenom pozivu za davanje izjave i 12.10.2023. godine dostavio izjašnjenje u kojem ističu da su mlada politička organizacija kojoj je predmetni izvještaj za 2020. godinu bio prvi koji su podnosili. Nadalje, navodi da su saglasni da je bilo određenih propusta s njihove strane prilikom elektronskog podnošenja finansijskog izvještaja za 2020. godinu putem aplikacije F1 C1K, ali da su te nedostatke uglavnom ispravili. Navode da su traženo dostavili čime su pokazali dobru volju i želju da utvrde sve detalje, otklone svaku sumnju i pokažu da ništa ne žele niti namjeravaju da prikriju. Naime, ističu da im rad sa dijelom aplikacije za unošenje priloga fizičkih lica koji su manji od 100.01 KM nije bio potpuno jasan, ali da su priloge veće od 100.01 KM uredno poimenično evidentirali.
Cijeneći svaki dokaz pojedinačno, kao i sve dokaze zajedno, te nakon izvršenog uvida u Konačni izvještaj o pregledu Godišnjeg finansijskog izvještaja za 2020. godinu, Centralna izborna komisija BiH je donijela odluku kojom je nesporno utvrdila da politička stranka Pokret pravde nije sačinila plan utroška na način kojim bi se obezbijedila potpunu transparentnost planiranog trošenja sredstava, u Planu utroška sredstava nije planirala ukupan iznos rashoda, niti planirane pojedinačne iznose troškova, a iste je ostvarila u iznosu od 12.703,48 KM. godišnjem finansijskom izvještaju nije prijavila priloge fizičkih lica, nije u skladu sa računovodstvenim propisima uspostavila potpune i tačne evidencije o svojim rashodima, obavezama i novčanim tokovima i nije godišnji finansijski izvještaj popunila u skladu sa odredbama Pravilnika o godišnjim finansijskim izvještajima političkih stranaka, čime je prekršila odredbe člana 4. stav (1), člana 5. stav (4). odredbe člana 11. stav (I) i člana 12. stav (1) i (4) Zakona o finansiranju političkih stranaka.
U vezi navoda podnositelja žalbe da je prekršila odredbu člana 4. stav (1) Zakona o finansiranju političkih stranaka, da kao relativno novoformirana politička organizacija nije imala pretpostavku sa kojom količinom sredstava će raspolagati, iz kojih razloga nije bilo moguće da sastavi Plan utroška sredstava, da se Plan utroška sredstava ne spominje u Zakonu i da nije imala instrukciju o tome kako isti treba izgledati, te da je Uputstvo o donošenju finansijskog plana i programa utroška sredstava političke stranke donesen tek u januaru 2022. godine"  valja istaći da su isti neosnovani jer je stranka dostavila Plan utroška sredstava za 2020. godinu od 20.05.2020. godine u kojem su navedene planirane vrste troškova, ali u istom nije planirala ukupan iznos rashoda, niti planirane pojedinačne iznose troškova. Dakle, stranka nije sačinila plan utroška na način kojim bi se obezbijedila potpuna transparentnost planiranog trošenja sredstava, što je suprotno odredbi člana 4. stav (I) Zakona o finansiranju političkih stranaka.
Takođe valja istaći, da je Pravilnikom o godišnjim finansijskim izvještajima političkih stranaka (..Službeni glasnk Bili" broj: 96/13, 89/16 i 5/22) utvrđen način podnošenja godišnjeg finansijskog izvještaja, sadržaj i forma godišnjeg finansijskog izvještaja, kontrola finansijskih izvještaja koje su političke stranke obavezne podnositi Centralnoj izbornoj komisiji BiH i način pristupa javnosti informacijama koje su sadržane u izvještajima o pregledu i reviziji i fmansijskim izvještajima političkih stranaka. S tim u vezi, stranka je mogla i bila dužna prilikom podnošenja finansijskog izvještaja biti upoznata sa odredbama Pravilnika, a kako bi na ispravan i potpun način ispunila svoje zakonske obaveze.
Suprotno navodima podnositelja žalbe govori i činjenica da je politička stranka imala mogućnost da kontaktira Službu za reviziju kako bi zatražila pomoć, te da se prije pokretanja postupka utvrđivanja odgovornosti o primjedbama i problemima izjasni u Pozivu za davanje izjave, nakon što je zaprimila Preliminarni izvještaj o pregledu Godišnjeg finansijskog izvještaja za 2020. godinu 03-07-6-771/21 iz februara 2022. godine. Osim toga, nakon pokretanja postupaka utvrđivanja odgovornosti data je mogućnost političkoj stranci da se izjasni pisanim putem ili da zakaže usmenu raspravu, radi utvrđivanja činjenica i okolnosti koje su značajne za razjašnjenje stvari, a kako bi ostvarila i zaštitila svoja prava i pravne interese u ovom predmetu.
Stranka u samom izjašnjenju nakon što je pozvana od strane Centralne izborne komisije BiH da se izjasni u vezi okolnosti kršenja odredbi Zakona o finansiranju političkih stranaka, navodi da je saglasna sa propustima koji su učinjeni prilikom podnošenja finansijskog izvještaja.
Isto tako, podnositelj žalbe u žalbi navodi da sumu dobrovoljnih priloga nije ispravno evidentirala, ali da isto nije urađeno s namjerom da se nešto prikrije već zbog zbunujućeg načina elektronskog popunjavanjajinansijskog izvještaja, kao i da je podatak o sumi priloga manjih od 100.00 KM prikazan, ali u pogrešnom polju. Ovakvi navodi potvrđuju svjesnost podnositelja žalbe učinjenih prekršaja, prilikom čega nije bilo namjere da se isti učine, što je Centralna izborna komisija BiH i uzela kao olakšavajuću okolnost prilikom odlučivanja o visini izrečene kazne, te za dvije povrede izrekla propisanu kaznu u najmanjem iznosu.
U skladu sa odredbom člana 4. stav (1) Zakona o finansiranju političkih stranaka, propisano je da finansijska sredstva iz člana 3. stav (1) ovog zakona politička stranka može koristiti isključivo za ostvarivanje ciljeva utvrđenih svojim programom i statutom.
Takođe, shodno odredbama iz člana 5. stav (4) Zakona o finansiranju političkih stranaka, političke stranke dužne su voditi evidenciju o prijemu članarina i dobrovoljnih priloga, te izdavati potvrde o prijemu članarina i dobrovoljnih priloga.
Isto tako, u skladu sa članom 11. stav (1) Zakona o finansiranju, politička stranka je dužna voditi poslovne knjige i podnositi finansijske izvještaje na način koji je utvrđen zakonom i drugim propisima u skladu sa zakonom, te u skladu sa članom 12. stav (1) voditi evidenciju o svojim prihodima i rashodima i Centralnoj izbornoj komisiji BiH podnijeti finansijski izvještaj za svaku kalendarsku godinu (računovodstvenu godinu). Odredbom člana 12. stav (4) Zakona o finansiranju je propisano da do 31.3. naredne godine, politička stranka podnosi finansijski izvještaj u obliku koji odobri Centralna izborna komisija BiH. Taj izvještaj sadrži podatke utvrđene Izbornim zakonom Bosne i Hercegovine. Centralna izborna komisija Bosne i Hercegovine donosi propise za provođenje odredbi kojima se bliže utvrđuju sadržaj, forma, način i drugi detalji izvještavanja. 
Da bi se utvrdila i izrekla pravična novčana kazna u smislu naprijed navedenih odredbi, te da bi izrečena kazna bila adekvatna učinjenom prekršaju i da bi se izrečenom novčanom kaznom postigla svrha kažnjavanja, pravo i obaveza Centralne izborne komisije BiH je da prilikom odlučivanja o visini novčane kazne cijeni i olakšavajuće i otežavajuće činjenice, te da uzme u obzir i ekonomsko stanje stranke, odnosno ostvareni prihod stranke prema podacima iz godišnjeg finansijskog izvještaja za kalendarsku godinu u kojoj se vrši pregled.
Naime, odredbom člana 19. Zakonom o fmansiranju političkih stranaka pojedinačno za svaku povredu koju je podnositelj žalbe učinio propisane kazne u iznosu od 500.00 KM do 10.000,00 KM, tako da je Centralna izborna komisija BiH izrekla novčane kazne u rasponu propisanom navedenim zakonom, na način da niti jedna kazna pojedinačno nije izrečena u maksimalno propisanom iznosu.
Prilikom odlučivanja o visini novčane kazne iz dispozitiva ove odluke, Centralna izborna komisija BiH je kao olakšavajući! okolnost cijenila činjenicu da politička organizacija Pokret pravde do 2020. godine, prema odredbama Zakona o finansiranju, nije kažnjavana.
Centralna izborna komisija BiH je prilikom odmjeravanja kazne uzela u obzir i ekonomsko stanje stranke, obzirom daje stranka, prema podacima iz Godišnjeg finansijskog izvještaja za 2020. godinu, u toj kalendarskoj godini ostvarila ukupan prihod u iznosu od 14.312,79 KM.
Valja posebno istaći činjenicu da je podnositelj žalbe o svim povredama Zakona o finansiranju političkih stranaka bio upoznat kroz Preliminarni izvještaj o pregledu Godišnjeg finansijskog izvještaja za 2020. godinu, i daje pozvan da dobrovoljno otkloni uočene nedostatke, ako su oni otklonjivi, smanjivanjem izrečene novčane kazne ne samo da se ne postiže svrha kažnjavanja nego se podnositelj žalbe podstiče na kršenje navedenog zakona i u budućnosti.
Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredaba člana 81. stav 1. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), valjalo odbiti.
                                                                                                 PREDSJEDNIK VIJEĆA

                                                                                                            S U D I J A
                                                                                                    Zvjezdana Antonović 

